
Uunga siunnersuut: Nappaatit tunillaassortut akiorniarlugit iliuutsit pillugit
Inatsisartut peqqussutaata allanngortinnegarnera pillugu Inatsisartut inatsisissaat nr.
XX, XX. XXX 2018-imeersoq.

(KANUKOKA-p matunegarnerata kingorna tunillaassortunik nappaalanersuagarneranut
ataatsimiititaliarsuarmut ilaasortanik togqaariaatsimik allanngortitsineq kiisalu inatsisitigut
pisussaatitaasut akiligassinnegartarsinnaanissaannut tunngavissamik ilanngussineq)
(Peqgqissutsimut  Ilisimatusarnermullu Naalakkersuisoq)

Saggummiussinermut allakkiaq
(Peqqissutsimut Ilisimatusarnermullu Naalakkersuisoq)

Siullermeernegarnera

Naalakkersuisut sinnerlugit maanna nappaatit tunillaassortut akiorniarlugit iliuutsit pillugit
Inatsisartut pegqussutaata allanngortinnegarnera pillugu siunnersuut sagqummiuppara.

Kommunit Kattuffiat (KANUKOKA) aalajangerpoq kattuffik ullog 31. juli 2018
matuniarlugu. Tamanna ilutigalugu inatsimmi maanna atuuttumi kommunit peqatigiiffimmut
ilaasortaatitallit sinnerlugit KANUKOKA-p ilaasortassanik toggaallunilu
isumagatiginninniarsinnaatitaanera pillugu aalajangersakkat nutarternegarnissaat
pisariagartinnegalersimavog.

Siunnersuutiginegarpog tunillaassortunik nappaalanersuagarneranut ataatsimiititaliarsuarmi
ilaasortaq aalajangersakkat maanna atuuttut naapertorlugit KANUKOKA-mit
toggarneqartartoq tamatuma kingorna Inatsisartunut qinersisogareernerani kommunit
peqatigiillutik toqgartalissagaat. Naalakkersuisut ilaasortassamik toggaanissamut inatsisitigut
tunngavissinnegarput kommunit ataatsimoorlutik toggagassaannik toggaanissamut
isumagatigiissinnaanngippata, Naalakkersuisut kommunit inassuteqaataasa akornanni
ilaasortassaq toggassagaat.

Inatsisartut pegqussutaani atuuttumi imaluunniit Inatsisartut peqqussutaat naapertorlugu
nalunaarutinik saggummersinnegarsimasuni aalajangersakkani ilanngunnegartunik
unioqqutitsinermut inuk akiliisussanngortinnegarsinnaavoq. Assiganik atuuppoq Inatsisartut
peqqgussutaanni aalajangersakkat ilanngunneqartut naapertorlugit saggqummiunneqartunik inuk
peqqussutinik uniogqutitsisimappat imaluunniit peqqusinermik malinnissimanngippat.

Taamatut uniogqutitsisimasunut inatsisitigut pisussaatitaasut assersuutigalugu suliffeqarfiit,
peqatigiiffiit pisortagarfiillu akiligassiissutiginegarsinnaanngikkallarput. Tamanna
siunertarineganngilag atortitsiniarnermullu tunngatillugu inatsisartut pegqussutaat

tunngavigalugu ajornartorsiortitsisinnaalluni. Taamaattumik siunnersuutiginegarpoq
pillaasinnaatitaaneq inatsisartut peqqussutaa § 29-miittoq inatsisitigut pisussaatitaasut
ilanngunnegarsinnaanngorlugit annertusissasoq.

Inatsisartut peqqussutaat maanna atuuttoq aamma taaguutit arlallit pisogalisimapput.
Taaguutit taakkua inatsisissatut siunnersuummi iluarsinegarput taamaasilluni taaguutit
ullumikkut atuuttut atorneqarlutik.

Taamatut ogaaseqarlunga Naalakkersuisut sinnerlugit siunnersuut Inatsisartunut
suliassanngortippara.



